
	ПРЕДЛОГ НА ЗАКОН ЗА СРЕДНОТО ОБРАЗОВАНИЕ

Меѓународни натпревари

Член 50

(1) Министерството, за освоено прво, второ или трето место, односно освоен златен, сребрен или бронзен медал, на ученикот, наставникот кој му го предава предметот и на менторот кој го подготвува ученикот за меѓународен натпревар од областа на математиката, информатиката и природните науки (во натамошниот текст; меѓународен натпревар), поединечно им доделува парична награда во износ до 100% од просечната нето плата исплатена по работник во Републиката во претходната година за освоено прво место/златен медал, до 80% за освоено второ место/сребрен медал и до 60% за освоено трето место/бронзен медал.

(2) Под меѓународен натпревар од ставот (1) на овој член, се подразбира натпревар на кој учествуваат ученици од најмалку десет различни држави, на кој се споредуваат знаењата помеѓу учениците од различните држави со решавање на теориски и/или практични задачи и се врши рангирање на најдобрите ученици од сите земји кои учествуваат.. 

(3) Меѓународните натпревари од ставот (2) на овој член, не ги вклучуваат електронските натпревари на далечина.

 (4) Министерството за освоен златен, сребрен или бронзен медал на една од 15 меѓународни научни олимпијади
 (International Science Olympiad), на ученикот, наставникот кој му го предава предметот и на менторот кој го подготвувал ученикот за олимпијадата, поединечно им доделува еднократна парична награда во износ од пет просечни нето плати исплатена по работник во Републиката во претходната година за освоен златен медал, четири просечни нето плати исплатена по работник во Републиката во претходната година за освоен сребрен медал и три просечни нето плати исплатена по работник во Републиката во претходната година за освоен бронзен медал. 

 (5) За доделување на паричната награда од ставовите (1) и (4) на овој член, Министерството објавува јавен повик еднаш во годината, на кој поднесуваат барање ученикот и наставникот од училиште и менторот.

(6) Министерството, на барање на акредитираните здруженија на наставници за учество на олимпијади од ставот (4) на овој член, може во текот на една година да ги покрие трошоците за котизација и пат на најмногу шест ученици и најмногу двајца ментори за учество по една олимпијада, чија бројка зависи од правилата на организаторите на меѓународната олимпијада.
АЛТЕРН: (6) Министерството, на барање на акредитираните здруженија на наставници за учество на олимпијади од ставот (4) на овој член, може во текот на една година да додели средства во износ од најмногу 10.000,00 евра (во денарска противвредност) за покривање на трошоци за: котизација, патување и материјални трошоци директно поврзани со подготовките за учество на олимпијада од листата на 15 меѓународни научни олимпијади.
 (7) За покривањето на трошоците од ставот (6) на овој член, Министерството објавува јавен повик на својата интернет страница во првите три месеци од годината
, на кој поднесуваат барање акредитираните здруженија на наставници за учество на олимпијади. 

АЛТЕРН: (7) За покривањето на трошоците од ставот (6) на овој член, Министерството има отворен повик на својата интернет страница во првите три месеци од во текот на целата година, на кој поднесуваат барање акредитираните здруженија на наставници за учество на олимпијади според календарот на нивното одржување. 

 (8) Здружението на наставници по јавниот повик од ставот (7) на овој член, до Министерството поднесува барање со следната документација во прилог и тоа: 

- известување за извршен избор на учениците кои ќе учествуваат на меѓународниот натпревар и податоци за истите, 

- известување за ментори на учениците кои ќе учествуваат на меѓународниот натпревар и податоци за истите, 

- известување/фактура од организаторот на меѓународен натпревар за висината на котизацијата за учество на натпреварот и 

- пресметка за висината на патните трошоци,

- пресметка/фактури за материјални трошоци за подготовки на учениците за олимпијадата: трошоци за патување и сместување на учениците за време на подготовките; трошоци за набавка на потребни материјали, лабораториски прибор, хемикалии и други потреби за подготовките и сл.). 
(9) Формата и содржината на образецот на барањето од ставот (8) на овој член, ги пропишува министерот.

(10) Доставените барања од ставот (8) на овој член, ги разгледува комисија формирана од министерот, која е составена од пет члена, од кои тројца се претставници од Mинистерството, еден од Бирото и еден од Центарот. Еден член од комисијата е претседател, кој го определува министерот. 

(11) Комисијата од ставот (10) на овој член, изготвува извештај со предлог листа на здруженија на кои ќе им се покријат трошоците од ставот (6) на овој член, во рок од 30 15 или 7 дена
 од приемот на барањето од ставот (10) на овој член. 

(12) Министерот врз основа на извештајот од ставот (11) на овој член, донесува решение за покривање на трошоците од ставот (6) на овој член, во рок од 15 дена од денот на добивање на извештајот.
(13) Ученикот и наставникот од член 49 ставот (15) од овој закон
, ја претставуваат Република Северна Македонија на меѓународни натпревари од областа на стручното образование.   
(14) За учество на натпреварите од ставот (13) на овој член, се избира тим во зависност од барањата на организаторот на натпреварот. 
(15)
 Начинот на избор на тимот кој ќе ги придружува ученикот и наставникот од ставот  (14) на овој член, како и начинот на подготовка и организирање на меѓународните натпревари став  (13) на овој член, го утврдува министерот, на предлог на Центарот. 
Предлог за нов став во член 50, после став (12):
По завршување на олимпијадата, во рок од 3 месеци, здружението е должно до Министерството да достави извештај за постигнатите резултати и детален преглед на реализацијата на доделените средства за подоготвки и учество на олимпијадата. 

Аргументи за овој начин на доделување на средства (дефинирана-максимална сума):
- поодговорно и планско трошење на средствата, 

- друштвата ќе можат со време да ги планираат активностите и да резервираат билети по поповолни цени, 
- ќе може да планираат средства кои ќе може да ги искористат за набавка на материјали неопходни за подготовките.

Освен тоа, доколку од овие средства (утврдена максимална сума!) е можно, друштвата може да имаат слобода да учествуваат на повеќе од една олимпијада (изменет став 6) и ќе можат да си ги планираат учествата на олимпијадите. За таа цел, може да се прошири бројот на олимпијади со уште по една од секоја област: за хемија е Менделеева олимпијада, а за физика/математика/информатика/биологија да си кажат тие дали има Европска олимпијада или…? И така листата би била од можеби 20 олимпијади или да се каже дека ја утврдува министерот?!? Како и да е, лимитирана е утврдената сума што се доделува и мора да се даде отчет за секоја потрошена пара!

	  


�- Каде ќе биде објавена листата со 15 олимпијади? 


�Вака не одговара бидејќи повеќето олимпијади се во јули и август и тимовите се селектираат до јуни и тогаш мора да се купат авински билети (со име и презиме!), а цените се менуваат со време...


�Ова да биде колку може поефикасно бидејќи тоа е кус период меѓу изборот на тимот и патувањето, а тоа е обично 1-1,5 месец. Тогаш се плаќа котизација и се купуваат картите!


�Не е јасно на што се однесува ова? Тоа се други меѓународни натпревари?


�Здруженијата имаат Правилник/правила за селекција на екипата за олимпијада. 


Дали ова се однесува само за меќународни натпревари од стручното образование?






